
შავლეგ შენი შავი ჩოხა, შავლეგო,
სისხლში გაგიხამებია, შავლეგო,
ყაწიმები გიხდებოდა, შავლეგო,
მტერთან ბრძოლა გიხდებოდა, შავლეგო,
მაშველი არ გჭირდებოდა, შავლეგო,

შავლეგ, შენი შავი ჩოხა, შავლეგო.

წმიდა მოწამე შალვა ახალციხელი გამორჩეული 
მეომარი იყო და წმიდა თამარ მეფის (ხს. 1 მაისს) 
მხედრობაში. ერთგულებისა, სიმამაცისა და 
ვაჟკაცობისათვის დიდმა თამარ მეფემ იგი 
ახალციხის მთავრად დანიშნა. შამქორის 
გამარჯვების შემდეგ მან ხალიფას დროშა წამოიღო 
ნიშნად ქრისტიანობის უძლეველობისა და ხახულის 
ღვთისმშობელს შესწირა სხვა უამრავ ნადავლთან 

ერთად.

უანგარო მსახურებისათვის წმიდა შალვას მეფე თამარმა მანდატურთუხუცესობა უბოძა. 
მეფის ბრძანებით ბასიანის ბრძოლაში (1204 წ.) ქართველთა ძლევამოსილ 
მხედრობას მანდატურთუხუცესი შალვა წინამძღოლობდა ძმასთან, ივანე 
ახალციხელთან ერთად.

წმიდა თამარის ასულის, რუსუდანის მეფობის დროს ჯალელედინი შემოიჭრა 
საქართველოში დიდძალი ლაშქრით. რუსუდანმა ქუდზე კაცი იხმო და საომრად 
შეკრებილ ქართველებს მთავრად მოხუცებული ივანა ათაბაგი დაუდგინა.

სოფელ გარნისთან ექვსი ათასი ქართველი დადგა ორასი ათასი მუსულმანის 
წინააღმდეგ. მოწინავე ლაშქრის მეთაურობა სიმამაცითა და სიმხნევით გამორჩეულ 
ძმებს, შალვა და ივანე ახალციხელებს დაევალა, ივანე ათაბაგი კი ძირითად ნაწილთან 
ერთად დარჩა გადამწყვეტი იერიშის მისატანად. წაიკითხეთ გაგრძელება…
(περισσότερα…)

